
BAYAN LEPAS: Datuk Seri An­
war Ibrahim membidas faha- 
man yang mendakwa amalan 
‘komisen’ atau ‘sedekah’ dalam 
pilihan raya adalah dibenarkan, 
bukannya amalan rasuah atau 
korupsi.

Tegas Perdana Menteri, faha- 
man tersebut jelas boleh me- 
rugikan negara dan masyarakat.

“Sedekah untuk amal jariah 
itu okey, tetapi sedekah untuk 
undi pada pilihan raya umum 
itu adalah korupsi,” katanya 
ketika berucap dalam majlis 
sambutan Tahun Baharu Cina 
peringkat Kerajaan Negeri Pu­
lau Pinang dekat Spice Arena di 
sini semalam.

Turut hadir, Yang Dipertua 
Negeri Pulau Pinang, Tun Ah­
mad Fuzi Abdul Razak dan Ke- 
tua Menteri, Chow Kon Yeow.

Media sebelum ini melapor- 
kan, Presiden Pas, Tan Sri Ab­
dul Hadi Awang menyifatkan 
pemberian wang tunai sewak- 
tu kempen pilihan raya tidak 
menyalahi peraturan kerana ia 
hanya sedekah kepada pengun- 
di oleh orang awam.

Abdul Hadi mengulas tin- 
dakan UMNO Terengganu 
yang memfailkan petisyen bagi 
kerusi Parlimen Marang, Kuala 
Terengganu dan Kemaman

dengan alasan wujud rasuah 
kepada pengundi di ketiga-tiga 
kerusi terbabit ketika kem­
pen Pilihan Raya Umum ke-15 
(PRU-15).

Dalam perkembangan ber- 
kaitan, Anwar berkata, kema- 
juan ekonomi dan negara juga 
akan gagal sekiranya tidak ada 
kesungguhan dalam meru- 
bah sistem yang menghalal- 
kan amalan rasuah dan pe-

nyelewengan.
Ujar Perdana Menteri, beliau 

mempunyai keyakinan tinggi 
Malaysia mampu bangkit se- 
mula menjadi negara maju di 
rantau ini pada masa depan 
dengan syarat amalan merom- 
pak kekayaan negara dalam 
kalangan pemimpin politik, 
penjawat awam atau badan 
penguat kuasa dihentikan.

“Saya tidak akan bertolak

ansur dengan sikap mereka 
yang menggunakan kontrak 
atau projek untuk mengambil 
kesempatan mencari kekayaan 
yang bukan hak mereka,” ka­
tanya.

Dalam perkembangan lain, 
Anwar menyeru seluruh rakyat 
menerima perbezaan agama 
dan kaum di negara ini sebagai 
kekuatan dalam menyatukan 
antara satu sama lain.

